
«Հայաստանի Հանրապետության կառավարության 2018 թվականի հուլիսի 19-ի N 893-Լ որոշման մեջ լրացում կատարելու մասին ՀՀ կառավարության որոշման նախագծի վերաբերյալ ստացված դիտողությունների և առաջարկությունների

	Առաջարկության հեղինակը,
գրության ամսաթիվը,
գրության համարը
	Առաջարկության բովանդակությունը
	Եզրակացություն
	Կատարված փոփոխությունը

	1. ՀՀ արդարադա-տության նախարար, 12.11.2019թ.,              N 01/27.1/24617-2019
	    Առաջարկություններ չկան։
	
	

	2. ՀՀ ֆինանսների նախարար,
11.10.2019թ.,
N 01/29/16583-2019
	    Նախագծով առաջարկվում է որոշմամբ հաստատված Հայաստանի Հանրապետությունում ագրոպարենային ոլորտի սարքավորումների ֆինանսական վարձակալության` լիզինգի պետական աջակցության ծրագրում (այսուհետ՝ Ծրագիր) կատարել համապատասխան լրացում, որով ագրոպարենային, մասնավորապես՝ գինեգործության ոլորտում գործող տնտեսավարող սուբյեկտները լիզինգով կկարողանան ձեռք բերել հիմնական միջոց հաշվառվող հումքի պահման մետաղյա տարո-ղություններ, ինչպես նաև գինեգործության ոլորտում օգտագործվող կաղնեփայտե տարաներ:
    Հաշվի առնելով, որ Ծրագրի հիմնական նպատակն ագրոպարենային ոլորտի տնտեսավարողներին մատչելի պայմաններով, մասնավորապես՝ ֆինանսական վարձակալության (լիզինգի) մեխանիզմների կիրառմամբ սարքավորումների մատակարարումն է,  Նախագծի վերաբերյալ սկզբունքային առարկություններ չունենք:
    Միաժամանակ Ձեր ուշադրությունն ենք հրավիրում այն փաստի վրա, որ Ծրագրի գծով ՀՀ 2019թ. պետական բյուջեում ընդգրկված Հայաստանի Հանրապետության ագրոպարենային ոլորտի սարքավորումների ֆինանսական վարձակալության՝ լիզինգի պետական աջակցության ծրագիր միջոցառման իրականացման համար նախատեսվել է 450,352.6 հազ. դրամ, որից 07.10.2019թ. դրությամբ ֆինանսավորվել է ընդամենը 21,356.7 հազ. դրամ կամ նախատեսվածի 4.7 տոկոսը:
   Հաշվի առնելով վերոգրյալը՝ հարկ ենք համարում նշել, որ ոլորտում առաջնահերթ խնդիր հանդիսացող՝ տեխնոլոգիական սարքավորումներով վերազինման նպատակային ծրագրի ամբողջական իրականացումը ոչ բավարար է և անհրաժեշտ են լրացուցիչ ուսումնասիրություններ Ծրագրի կատարման արդյունավետությունը բարձրացնելու համար:
	 











    






   Ծրագրի ֆինանսական ցուցանիշի թերակատարումը պայմանավորված է ծրագրի առանձնահատկությամբ, քանի որ հայտը ստանալուց հետո ֆինանսական կառույցի կողմից մատակարարի հետ կնքվում է պայմանագիր, դրան հետևում է առաքումը, որը կարող է տևել մինչև 6 ամիս, իսկ լիզինգը հաստատվում է սարքավորումը Հայաստան հասնելուց և լիզինգառուին տրամադրելուց հետո։
    Իրականում ծրագիրը շատ պահանջված է և այդ մասին է վկայում այն հանգամանքը, որ 2019 թվականին ծրագրից օգտվող շահառուների թիվը նախատեսվել էր 40, մինչդեռ  ծրագրի մասնակից ՖԿ-ների կողմից տրամադրված տեղեկատվության համաձայն 2019 թվականի նոյեմբերի  12-ի դրությամբ ծրագրից օգտվելու համար ընդունվել է 59 շահառուի հայտ շուրջ 3.4 մլրդ դրամի չափով, իսկ «Գյուղական տարածքների տնտեսական զարգացման ծրագրերի իրականացման գրասենյակ» պետական հիմնարկի Գյուղական ֆինանսավորման կառույցի կողմից ներկայացված վերջին հաշվետվության՝ 2019 թվականի հոկտեմբերի 31-ի դրությամբ  հաստատվել է 60 շահառուի հայտ 2.3 մլրդ դրամի չափով։  
	



	3. ՀՀ տարածքային կառավարման և զարգացման նախարար,
11.10.2019թ., 
N 01/21.1/16570-19
	Դիտողություններ և առաջարկություններ չկան։
	
	



